
2015EKO URTARRILAREN 4A 43�

EUSKARA ALBISTEAK - TERMOMETROA| ONINTZA IRURETA AZKUNE |

NAFARROAKO Aurrezki Kutxaren desagerpenetik
urteak igaro dira, baina jendarteak, bereziki nafarrak,
ez daki oraindik zer gertatu zen milaka herritarrek
euren aurrezkiak utzi zituzten entitate horrekin.
Eraldaketa eta ibilbide berrian, aurrezki horiekin
espekulatzen ari dira orain. Antzeko zerbait gerta
liteke Kutxabankekin ez bada pribatizazioa geldia-
razten. Jendarteak ez badaki CANen egoera zein
den, UPNren jarreragatik da. Hori logikoa da,
beraiek izan baitziren CANeko kudeatzaile nagusiak.
Baina PSN ere ildo beretik doa eta alderdi honek
jarrera independenteagoa eduki beharko luke.
CANeko ikerketa batzordean egin beharreko ezta-
baida hilabetez atzeratu du PSNk. Atzerapen horre-
kin denbora gutxi geratuko da ikerketarako, hautes-
kundeak bost hilabete barru egingo baitira. Gainera,
sozialistek ikerketa mugatu nahi dute, esaterako, die-
ten auzia kanpoan utzita. Hala, ezinezkoa izango da
sakoneko ikerketa egitea, eta beste behin, finantza
eta politika gestoreek ez dituzte erantzukizunak

beregain hartu behar izango. Hori badaki PSNk.
Horregatik, ezkutatzeko gehiago duen UPNk baino
ardura handiagoa du.

Oposizioko gainerako taldeek, euskal jendarteak,
eta bereziki nafarrak, eskubidea dute jakiteko ez soi-
lik nola irten zen entitatea Burtsara, baita nola
kudeatu zen ere urte horietan guztietan, nola eta
zeinek hartzen zituen erabakiak, dietekin erlaziona-
tutakoak ahaztu gabe. Era berean, ezagutu beharko
litzateke nola egin zen aurre-jubilazioen hedapen
plana, eta CANen, Burgos eta Kanarietako kutxen
eta Cajasolen arteko fusioa, euskal aurrezki kutxei
bizkarra emanez, haiekin konfederatuta bazegoen
ere. 

Zergatik jokatzen du horrela PSNk? Zergatik atze-
ratu du ikerketa? Zentzuzko arrazoi baka-
rra dago: berak ere bere miseriak eta eran-
tzukizunak ezkutatu nahi ditu.

Juan Mari Arregi

CAN eta erantzukizunak

BERGARAKO Jardun euskara elkar-
teak bi gako jarri ditu mahai gai-
nean: Euskararen beharrak orain
dela 25 urteko berberak al dira Ber-
garan? Jardunek orain dela 25 urte-
ko funtzio eta antolaketa eredu
berbera izan behar al du gaur egun?
Udazkenean hainbat gogoeta saio
egin dute. Elkarteko hainbat kide-
ren balorazioaren arabera, herrita-
rrek ilusioz eta lanerako gogoz
hartu dute parte eta aurrera begira-
ko konpromisoak hartu dituzte.
Euskarak herrian dituen erronka
berriei modu eraikitzailean eran-
tzun eta normalizazioan aurrera-
pausoak emateko asmoz, lau lantal-
de sortu dituzte:
- Euskararen normalkuntzan

aurrerapausoak emateko garatu
behar diren balioez hausnartu
eta horien baitako diskurtsoa
eta mezua garatuko duen lantal-
dea.

- Elkarte bizitza parte-hartzailea-
goa, autonomoagoa eta komuni-

katiboki eraginkorragoa izango
den elkartea gauzatzen hasteko
lantaldea.

- Euskararen aldeko kontzientzia-
zio eta sentsibilizaziorako ekintza
eta ekimenen taldea.

- Aisialdiaren eremuan proiektu
berri bat garatzen hasteko lan-
taldea.

Erresonantziak
gaztelaniaz

2014ko hondarrean egindako gogoeta
prozesuko saioetako bat.

ZUMARRAGAKO ospitalean erreso-
nantzia unitatea abenduaren 9an
abiatu zen. Erresonantzia zerbi-
tzuak Osatek-ek kudeatzen ditu
EAEn eta proben txostenak gazte-
laniaz egiten dira. Zerbitzu berria
abiatuko zela jakinda, UEMAk eta
Goierri-Urola Garaiko beste hain-
bat udalek txostenak euskaraz egi-
tea eskatu zuten. EH Bilduk eta
EAJk ere, Legebiltzarrean, bakoi-
tzak bere ñabardurak (inportan-
teak) eginez, euskaraz aritzea eskatu
zuten. PSE-EEk eta EAJk onartu
dutenaren arabera, Osakidetzaren
II. Euskara Planari heldu behar
zaio, eta erresonantzien txostenak
euskaraz ere eskaintzea ez da Plana-
ren gutxienekoetan sartzen.

Bitxia da bestalde, Osatek-eko
zuzendari kudeatzaileak UEMAri
erantzundakoa. Nonbait, mediku
erradiologo euskaldunek adierazi
dutenez, “benetan zaila da beraien-
tzat euskaraz landutako txostenekin
lan egitea”.

Jardun euskara elkartea: gogoetaren
ondoren lanean hasteko garaia


